
1.Опис на состојбите во областа и дефинирање на проблемот
1.1
Опис на состојбите 
Со Законот за служба во Армијата на Република Македонија се уредуваат статусот, правата, обврските, должностите и одговорностите на персоналот на служба во Армијата на Република Македонија, како и системот на плати и надоместоци на плати и други прашања во врска со службата во Армијата, а особено засновање и престанок на работен однос за сите категории лица кои се на служба во Армијата меѓу кои и цивилниот персонал на служба во Армијата на Република Македонија.

Законот за служба во Армијата на Република Македонија е донесен  во 2010 година, а објавен во „Службен весник на Република Македонија“ бр. 36/10). Законот е неколку пати менуван и дополнуван, се со цел да ги задоволи потребите на лицата чии права обврски и одговорности кои произлегуваат од службата во Армијата на Република Македонија ги уредува. Со изменувањата и дополнувањата направени во законот се надминуваат проблемите кои се појавиле во текот на неговата примена.
1.2
Причини за проблемите кои се предмет на разгледување 

Причина за проблемите кои се предмет на разгледување е неможноста да се вработат кај друг работодавец професионалните војници кои навршиле 45 години возраст и лицата со посебни специјалности кои се преземени од Министерството за одбрана во друг орган на државната власт, јавно претпријатие установа или служба, односно да не останат без работа. Се работи за кадар за кој се уште пости потреба во одбраната и токму поради тоа се предлага ова дополнување
2. 
Цели на предлог регулативата
Цел на Предлогот на закон за дополнување на Законот за служба во Армијата на Република Македонија е овозможување на професионалните војници кои навршиле 45 години возраст да засноваат работен однос на неопределено време во Армијата како цивилен персонал без објавување на јавен оглас. На тој начин нема да им престане службата во Армијата. Истото се однесува и за лицата со посебни специјалности. Со ова законско решение се дава можност да продолжат со работа во Армијата. 
3. 
Можни решенија (опции)
3.1
Опис на решението „не прави ништо“  
Со ова решение нема да се реши постоечкиот проблем. Доколку не се донесе Законот за дополнување на Законот за служба во Армијата на Република Македонија во предложениот текст нема да има можност професионалните војници кои навршиле 45 години живот да продолжат со работата, а ќе продолжи обврската да им се обезбеди законското право ,професионалните војници по навршување на 45 години возраст да „засноваат работен однос на неопределено време без објавување јавен оглас со преземање во органите на државната и локалната власт и други државни органи“, што значи дека финансиските обврски веќе постојат во законот, но со овие дополнувања искуството на професионалните војници може поефикасно да се искористи во службата на АРМ.
Во вториот случај се работи за лица кои ќе се преземат од стана н други органи на државната власт, јавно претпријатие, установа или служба, као специфичен дефицитарен кадар квалификуван, односно оспособен за потребите на Армијата на Република Македонија да може да засноваат работен однос на неопределено време со Министерството за одбран без објавување ан јавен оглас со спогодба за преземање како и можноста дел до нив да се распредат на формациските места согласно актите за формацијата на Армијата, во ист чин и звање, согласно стекнатата посебна специјалност.

Министерството за одбрана изврши анализа на состојбата со професионалните војници на кои ќе им престане работниот однос, односно службата во Армијата, пореди навршување на одредена возраст доколку не се преземе ништо заради решавање на нивниот статус.

 Податоци за ПФВ што навршуваат 45 години во наредните неколку години:

2019-64 ПФВ

2020-106 ПФВ
2021-122 ПФВ
2022-136 ПФВ
2023-203 ПФВ
2024-289 ПФВ
 ВКУПНО 920 ПФВ до 2024

Истото се однесува и за лицата кои се преземени од МО во други институции, а за кои престанала потребата за нивно работење во институциите во кои се преземени. Станува збор за вработени со посебни специјалности од особено значење за Армијата и тоа две лица од Министерството за внатрешни работи.   
3.2
Опис на можните решенија (опции) за решавање на проблемот

Единствено можно решение во моментот е понуденото законско решение со кое двете категории лица ќе продолжат со работа во Армијата на Република Македонија и работниот однос нема да им престане.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Понудената опција нема да предизвика трошоци за економијата во областа на вработувањето и конкурентноста. Со оглед на тоа дека се нормативни решенија со кои лицата ќе продолжат да работат во Армијата, нема да има влијание врз малите и средни претпријатија и други економски субјекти.  
4.2
Фискални влијанија 

Усвојувањето на предложениот закон нема да предизвика фискални влијанија врз буџетот на Република Македонија. Средствата за обезбедување на плати за лицата кои ќе бидат преземени со спогодба од други државни органи ќе се обезбедат од Буџетот на РМ, доколку не се обезбедени во буџетот на Министерството. 
4.3
Социјални влијанија 
Решенијата содржани во предложениот закон ќе имаат извесни социјални влијанија, имајќи го предвид фактот дека на одредена целна група вработени нема да им престане работниот однос и ќе имаат соодветни позитивни импликации врз заштитата и унапредувањето на едно од основните човекови права, а тоа е правото на работа.
4.4
Влијанија врз животната средина 
Предложеното законско решение нема  никакви влијанија врз животната средина.  
4.5
Административни влијанија и трошоци – 

а) трошоци за спроведување 

Спроведувањето на законот нема да предизвика административни влијанија и трошоци.
б)трошоци за почитување на регулативата 
Со предложените законски решенија не се предлага воведување на нови административни оптоварувања, формалности и трошоци, односно не се предвидени нови трошоци за издавање на лиценци, дозволи и друго за правните и физичките лица дополнителни оптоварувања, со што не се влијае врз конкурентноста. 
5.
Консултации

5.1
Засегнати страни и начин на вклучување

Предлогот на Законот за дополнување на Законот за служба во Армијата на Република Македонија го изработи Министерството за одбрана, врз основа на укажана потреба за решавање на статусни прашања за професионалните војници кои наполниле 45 години живот и лицата со посебни специјалности кои со преземање од МО во други државни институции не можат повеќе да остварат работен ангажман таму каде се преземени, односно престанала потребата за која биле преземени од МО.

Засегнатите страни беа вклучени преку објавување на ЕНЕР и со доставување на предлог текстот на законот со барање за мислење до Синдикатот за одбраната и безбедноста и до Независниот синдикат на одбраната. 
5.2
Преглед на добиените и вградените мислења 

Во текот на времето од 20 дена кога овој предлог на закон беше објавен на ЕНЕР не беа добиени забелешки, предлози и сугестии за да се разгледаат и доколку се во интерес на подобро решавање на поставениот проблем на статусни прашања на две категории вработени (ПФВ и лица со посебни специјалности) да се имплементираат во предложениот текст. Како што е погоре наведено Предлогот на закон се достави и до Синдикатот за одбраната и безбедноста и до Независниот синдикат на одбраната, но нивно произнесување  во врска со предложеното не е добиено .
5.3
Мислењата кои не биле земени предвид и зошто
Во текот на временскиот период од 20 дена додека Предлог текстот на законот беше објавен на ЕНЕР, како и од субјектите наведени погоре (синдикати) на кои им беше доставена копија од предлогот не се добиени забелешки и сугестии за да се образложи нивното прифаќање, односно не прифаќање. 
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Донесување на Закон за дополнување на Законот за служба во Армијата на Република Македонија е прифатлива опција бидејќи со предложените решенија се очекуваат само позитивни влијанија.
Имено, со предложените дополнувања ќе се постигнат следните цели: 

· ќе се даде можност на професионалните војници кои навршиле 45 години живот да продолжат со работата како цивилен персонал на служба во АРМ, без јавен оглас. Министерството за одбрана има можност да ги прифати овие лица имајќи предвид дека од вкупно предвидени 631работно место за цивилен персонал, пополнети се 389, односно 62%.
· ќе се даде можност на лицата со посебни специјалности од особено значење за Армијата кои од МО се преземени во други државни институции, повторно да се вратат во Министерството и да продолжат со кариерата, без јавен оглас.
6.2
Ризици во спроведувањето и примената на секое од можните решенија (опции)

При спроведувањето и примената на предложените законски решенија, не постојат ризици од причина што се работи за обучен кадар за кој има место и потреба во Армијата на Република Македонија и во Министерството за одбрана. 
6.3
Препорачано решение со образложение

Решението што се препорачува е начин за да на лицата (професионални војници и лица со посебни специјалности од особено значење за Армијата) не им престане работниот однос.
Се работи за искусен кадар во кој се вложувало, а е се уште работно способен и може да даде придонес во непречено функционирање на Армијата  и Министерството за одбрана.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Донесувањето на Предлогот на Законот за дополнување на Законот за служба во Армијата на Република Македонија нема да предизвика потреба од менување на подзаконската регулатива во областа.
7.2
Потребни подзаконски акти и рок за нивно донесување

Донесувањето на предложениот закон нема да предизвика донесување на подзаконски акти за негово спроведување.
7.3
Органи на државната управа, државни органи и други органи надлежни за спроведување

За спроведување на целите на Предлогот на Законот за дополнување на Законот за служба во Армијата на Република Македонија е надлежно Министерството за одбрана. Се работи за засновање на работен однос без објавување на јавен оглас, а решенијата ги потпишува министерот за одбрана. 
7.4
Активности за обезбедување на ефикасно спроведување на предлогот на закон

Надлежните организациони единци во Министерството ќе преземат континуирани активности со цел ефикасно спроведување на предложените одредби за дополнување на Законот за служба во Армијата на Република Македонија. 
8.
Следење и евалуација

8.1 
Начин на следење на спроведувањето 

Резултатите од предложеното законско решение ќе се следат преку континуирано следење на примената на предложениот закон..
8.2
Евалуација на ефектите од предлогот на закон и рокови 

Евалуација на ефектите од предложените законски решенија може да се даде откако предложениот закон ќе започне да се применува во праксата. 

